
GOUVÈNÈ CUOMO ANONSE EFÒ KI OGMANTE POU KONBAT EPIDEMI OPYOYID 

LAN 
 

Ekspansyon Pwogram Siveyans Preskripsyon Eta a Ap Pataje Kounye a 
Enfòmasyon ki Enpòtan Anpil ak 25 Eta ak Washington, D.C. 

 
Yo Pral Fòme Anketè Biwo pou Ranfòsman Nakotik yo pou Pote epi Administre 

Naloksòn 
 

Yo Te Pèmèt Lopital yo Ofri Sèvis Dezentoksikasyon yo San Sètifika Operasyon 
OASAS 

 
 
Gouvènè Andrew M. Cuomo te anonse jodi a nouvo efò pou kapab konbat epidemi 
opyoyid lan, ki enkli fè vanse patenarya yo nan Pwogram Siveyans Preskripsyon 
(Prescription Monitoring Program, PMP) New York lan atravè peyi an, fòmasyon anketè 
yo ak Biwo pou Ranfòsman Nakotik (Bureau of Narcotic Enforcement, BNE) nan 
Depatman Sante (Department of Health, DOH) Eta New York lan pou pote epi 
administre naloksòn, epi pèmèt lopital yo bay sèvis dezentoksikasyon yo san yon 
sètifikasyon ki separe ki soti nan Biwo pou Sèvis Alkolis ak Abi Sibstans yo nan Eta 
New York (New York State Office of Alcoholism and Substance Abuse Services, NYS 
OASAS). 
 
“Trajikman, adiksyon opyoyid kontinye pran lavi moun New York chak grenn jou, men 
administrasyon sa pa pral repoze jiskaske epidemi opyoyid lan se yon bagay ki pase”, 
Gouvènè Cuomo te deklare. “Nan retire blokaj wout ki pa nesesè yo pou kapab byen 
pran swen epi bay plis resous ak fòmasyon ak mezi adisyonèl sa yo, New York pral 
kontinye mennen nan nasyon an nan reyalize solisyon inovatif epi ki efikas pou sove 
lavi yo, anpeche dozaj eksesif, epi bay tretman ke sila yo ki ap soufri de adiksyon yo 
dezespereman bezwen.” 
 
“Mwen te tande ak de zòrèy mwen yon pakèt fanmi ki atravè Eta a ki te santi enpak 
adiksyon an. Epidemi sa ap pran twòp lavi yon fason prematire - Gouvènè an ansanm 
ak mwen nou refize chita a kote epi gade li k’ap kontinye”, Gouvènè Adjwen Kathy 
Hochul, ko-prezidan Gwoup Travay sou Ewoyin ak Opyoyid la (Heroin and Opioid 
Task Force), te deklare. “Nou ap mennen nan nasyon an nan efò nou yo pou bay 
resous ak sipò pou moun ki ap soufri de adiksyon yo ak fanmi yo. Ak repons adisyonèl 



 

 

sa yo, New York ap ranfòse angajman fèm nou pou konbat kriz sa epi ede moun yo ki 
sou wout retablisman.” 
 
Nan yon efò ki ap kontinye ke Depatman Sante an ap fè pou angaje PMP New York lan 
ak lòt eta yo, li kounye a entèwoperab ak 25 eta ak Washington, D.C., sa ki vle di ke 
pwogram New York lan ap pataje enfòmasyon an tout sekirite, epi resevwa enfòmasyon 
nan men PMP lòt eta yo konsènan preskripsyon pasyan yo. Koneksyon ak mwatye eta 
yo ki nan peyi an sa ap bay doktè yo kounye a aksè a prèske 150 milyon rejis istorik 
sibstans kontwole pou pasyan yo. 
 
Ak pwogram sa, founisè nan New York yo pral kounye a gen kapasite pou chwazi eta ki 
ap patisipe pandan ke l’ap chèche PMP an pou kapab wè yon imaj konplè de rejis 
istorik sibstans kontwole pou pasyan yo. Fonksyon sa itil espesyalman nan Zòn Twa 
Eta a (Tri-State Area) ak lòt branch ki travèse fwontyè eta a. Ak yon rejis istorik sibstans 
kontwole ki pi vizib, founisè yo kapab detekte yon fason ki pi fasil epi anpeche “acha 
doktè”, yon zouti ki enpòtan anpil pou konbat epidemi opyoyid lan. Depi lè ke pwojè lwa 
I-STOP Gouvènè Cuomo an te kòmanse mande doktè yo verifye PMP an anvan ke yo 
preskri sibstans ki kontwole yo, New York te redwi kantite ensidan “acha doktè” yo de 
plis pase 98 pousan. 
 
Depatman Sante an te sistematikman fè vanse entòwoperabilite PMP New York lan, an 
premye ak eta ki alantou yo, epi finalman elaji nan rès Nòdès lan, Litoral Rejyons Lès 
lan ak pi lwen ankò. Depatman an revize chak ane tout akò li genyen ak lòt eta yo, epi li 
retounen fè antrevi pou ofisyèl yo pou asire kontinyite règleman ak kondisyon ki aplikab 
yo pou aksè, pataj enfòmasyon ak sekirite. 
 
An plis, anketè nan Biwo pou Ranfòsman Nakotik nan Depatman Sante an, ki souvan 
sou devan sèn epidemi opyoyid lan, pral jwenn fòmasyon nan Enstiti SIDA Depatman 
an pou kapab pote epi administre naloksòn, ki kapab ranvèse yon dozaj opyoyid 
eksesif. Anketè BNE yo atravè eta a responsab pou ranfòsman règleman ak Lwa sou 
Sibstans Kontwole nan Eta New York lan (New York State Controlled Substances Act), 
travay ansanm ak fòs lapolis yo, pwofesyonèl sante ak lòt antite yo pou mennen ankèt 
sou aktivite medikaman ki sispèk yo nan yon varyete etablisman. 
 
Finalman, OASAS ak Depatman Sante an kounye a gen kapasite pou bay lopital ak yon 
egzansyon ki limite nan tan ki ap elaji sèvis dezentoksikasyon yo ke yo te pèmèt yo bay 
yo. Òdinèman, yon lopital pa kapab bay sèvis dezentoksikasyon yo ki depase baz senk 
kabann yo, oswa pi gwo pase dis pousan jounen pasyan jeneral yo. Egzansyon sa pral 
pèmèt admisyon ak tretman pasyan ki kalifye yo ki depase limit regilatwa yo pou 
dezentoksikasyon san nesesite pou gen yon sètifika operasyon dezentoksikasyon 
OASAS, toutotan ke lopital lan avize alafwa OASAS ak DOH de entansyon li pou bay 
sèvis sa yo. Egzansyon sa pral valid jiska dat 31 Desanm 2018, lè OASAS ak DOH pral 
reyevalye nesesite pou gen yon egzansyon ki ap kontinye. 
 
An plis de soulajman egzansyon regilatwa a, y’ap raple lopital yo ke doktè nan sal ijans 
yo kapab toujou tire avantaj de fleksibilite federal pou trete adiksyon apati itilizasyon 
tretman ki asiste ak medikaman yo. Règleman ak lwa federal yo ap pèmèt yon doktè 
administre metadòn oswa biprenofin, yon fwa pa jou, pou jiska yon peryòd 72 èdtan, 
nan ka yon ijans, pandan ke yo te fè yon koneksyon nan tretman pou adiksyon. An plis, 

doktè endividyèl yo ki te jwenn otorizasyon nan men gouvènman federal lan pou 
administre biprenofin bay pasyan yo ki gen yon twoub itilizasyon pou opyoyid yo kapab 
fè sa san yo pa jwenn yon sètifika operasyon OASAS. 
 
Komisè Sante Dtè Howard Zucker te deklare, “Sou lidèchip Gouvènè Cuomo, nou ap 
pran mezi ki pwogresis epi agresif pou konbat epidemi opyoyid lan epi sove lavi. Twòp 
moun New York ap batay kont adiksyon nan kominote nou yo, epi mezi sa yo pral fè 
yon diferans nan efò pèmanan nou yo pou tounen balans lan an favè yo.” 
 
Komisè Biwo pou Sèvis Alkolis ak Abi Sibstans lan, Arlene González-Sánchez te 
deklare, “Kriz opyoyid lan ap devaste nasyon nou an, epi isit la nan New York, nou ap 
pran mezi pwogresis pou konbat adiksyon. Inisyativ sa yo pral bay resous ki pral sove 
lavi anpil moun New York epi bay sila yo ki ap soufri de adiksyon yo opòtinite pou kapab 
konekte ak tretman pou ke yo kapab kòmanse ak yon wout pou ale nan retablisman.” 
 
Kemp Hannon, Prezidan Komite Sante Sena (Senate Health Committee), te 
deklare, “New York te fè gwo pwogrè nan konbat abi ewoyin ak opyoyid. Mwen te 
travay ansanm ak Gouvènè an pou mete sou pye pwojè lwa ki enpòtan ki ap kreye 
Pwogram I-STOP lan, ki ap ogmante disponibilite naloksòn ki ap sove lavi, menm jan ak 
elaji aksè a retablisman ak tretman. Mwen espere kontinye ak kolaborasyon sa, pliske 
plis bagay ankò nesesè pou redwi epidemi an.” 
 
Prezidan Komite Sante Asanble a (Assembly Health Committee), Richard N. 
Gottfried, te deklare, “Lopital yo sou devan sèn epidemi opyoyid lan. Elaji aksè a sèvis 
dezentoksikasyon nan lopital yo sa pral sove lavi epi ede moun New York yo aksede a 
tretman ki asiste ak medikaman, ki apwopriye.” 
 
Linda Rosenthal, Prezidan Komite sou Alkolis ak Abi Sibstans nan Asanble a 
(Assembly Committee on Alcoholism and Drug Abuse), te deklare, “Nan Eta New 
York, genyen menm valè pakèt mwayen diferan pou retablisman ak valè moun ki ap 
soufri de twoub abi sibstans yo. Mwen aplodi efò sa pou ankouraje yon pakèt seri 
pwogram ak sèvis sipò yo, pou siveye ki kote ak kilè y’ap preskri opyoyid yo, epi pou 
elaji inivè espas ki ekipe yo pou ofri tretman ki ap sove lavi yo. Nou pa kapab repoze, 
sepandan, jiskaske eta nou an fin chaje ak sipò ki ap sove lavi yo, ki se rezon ki fè 
mwen ap batay di konsa pou dokiman lwa 'Naloxone Everywhere' mwen an, ki ap 
mande etablisman atravè eta yo pote antagonis pou opyoyid yo epi gen yon moun ki 
sou plas ki ekipe pou administre.” 
 
 

### 
 
 
 
 

W’ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418 
 

http://www.governor.ny.gov/
mailto:press.office@exec.ny.gov

